BAT s ETA HARREMANAK ONAK EZ DIRENEAN?

TRATU ONAK, TRATU TXARRAK

6 4. Eskola-jazarpena

Erasoei buruz hitz egitean, komeni da ikasleei argi uztea ikasleen arteko tratu txarrak izan
daitezkeela puntualak edo behin eta berriz errepikatzen direnak. Azken kasu horretan
jazarpenaz ari gara.

Eskola-jazarpena ez da nahastu behar elkarrekintza zakarreko egoerekin edo bizikidetza
asaldatzen duten beste batzuekin (borrokak, txantxak, noizbehinkako eztabaidak, eskola-
bandalismoa, banden arteko liskarrak, etab).

HELBURUAK

° Eskola-jazarpena eta bestelako erasoak bereiztea.
° Eskola-jazarpenaren ezaugarriak eta ondorioak aztertzea.

GARAPENA

F )

Jarduera hau egin baino lehen, komenigarria da 2 Kezkategia jarduera egitea, giro lasaia egon dadin
eta ikasleek horrelako ariketak egiteko ohitura har dezaten.

Gaiarekin hasteko, talde handian bideo batzuk ikustea proposatzen da. Bideoak laburrak dira eta behin
baino gehiagotan ikus daitezke, jarraian edo banan-banan. Tratu txarrak identifikatzen ditugu jarduera
egin bada, ikusita izango dituzte; hala ere, berriro ikustea komeni da.

Ikasleak lanean hasi aurretik, azalpen teoriko bat beharko da. Erasoei buruz hitz egitean, komeni da
ikasleei argi uztea ikasleen arteko tratu txarrak izan daitezkeela puntualak edo behin eta berriz

errepikatzen direnak. Azken kasu horretan jazarpenaz ari gara.

Erasoa: kide bat behin gaizki tratatzen dutenean.
Jazarpena: eraso errepikatua da eta epe luze batean gertatzen da.

Baliabideetan, eskola-jazarpenaren definizioa lantzeko grafikoa dago, gelako horman jartzeko.

Eskola-jazarpenaren ezaugarriak azpimarratu behar dira.
° Nahita egindako ekintzak dira; helburua da min egitea, beldurra... eragitea.
° Erasotzailearen eta biktimaren arteko harremana asimetrikoa da: botere-maila
ezberdina dute.
° Behin eta berriro errepikatzen dira.
° Ikasle bakar bat izan ohi da jazarpenaren biktima, eta, era horretan, babesgabetasun-
egoeran geratzen da.
° Erasotzailea beti pertsona bera da eta biktima ere bai; nolabaiteko pertsonalizazioa
ematen da.

Gogoratu behar da beste pertsonen aurkako erasoak askotariko ezaugarriak izan ditzakeela.
Sailkapen hau erabil daiteke:

° Eraso fisikoak: gorputzaren aurkakoak (jotzea, bultzatzea) edo norbaiten gauzen
aurkako ekintzak (gauzak puskatzea, lapurtzea, ezkutatzea)

° Ahozko erasoak: burla egitea, zurrumurruak zabaltzea, ezizenak jartzea...
° Eraso sozialak: taldetik kanpo uztea, baztertzea, kontuan ez hartzea...
° Eraso psikologikoak: mehatxuak, umiliatzea...

Eraso horien oinarrian elkarbizitzaren kontrako era askotako jarrerak egon daitezke:

° Homofobikoa/transfobikoa: gayen, lesbianen, bisexualen eta transexualen aurkakoa
° Sexista: emakumeen aurkakoa
° Arrazista: beste lurraldeetakoen aurkakoa

Guneak ere askotarikoak izan daitezke:

° Zuzenean aritzekoak
° Teknologia berrien bidezkoak: Ziber-erasoak /Ciberbullying-a /Ziberjazarpena

Ikasleak 4 ikasleko taldeetan banatuko dira. Talde bakoitzak “Eskola-jazarpena” eranskinaren
A ariketa beteko du, folio birakariaren teknika kooperatiboa erabiliz.

Ikasleek adibide bana jarri beharko dute nahi duten multzoetan, besteen oniritziarekin. Zalantza-

kasuetan, eztabaidatu beharko dute non eta zer ipini.

Ikasle guztiek hartu behar dute parte, beti ezkerrean dutenari txanda pasatuz. Horrela jarraituko

dute, multzo guztietan gutxienez hiru adibide idatzi arte.

Ikasle bakoitzak kolore bat erabil dezake, guztien ekarpenak ikusteko.

Taula betetzen bukatzen dutenean, “Eskola-jazarpena” eranskinean, B ariketan dauden galderei

erantzungo diete.

Gero, talde guztien lanak talde handian aurkeztuko dituzte. Ekarpen guztiekin beste taula bat

osatuko dute, gelako horman jartzeko, eta galderen erantzunak zuzenduko dira.

Fitxako 1. ariketa betetzea. Adibide bat:

Tratu txar motak

Jokaerak (adibideak)

Eraso fisikoa

Jotzea

Ostikoak ematea
Bultzatzea

Gauzak puskatzea
Gauzak lapurtzea
Gauzak ezkutatzea

Ahozko erasoa

Burla egitea
Zurrumurruak zabaltzea
Ezizen iraingarriak jartzea

Eraso sozialak

Taldetik kanpo uztea
Marjinatzea
Bakartzea

Kontuan ez hartzea

Eraso psikologikoak

Mehatxatzea
Umiliatzea
Gaitzestea

Ziberjazarpena/
Ciberbullying-a

Whattsappean mezuak bidaltzea iraintzeko edo burla
egiteko.

Instagramen argazki faltsuak edo iraingarriak zabaltzea,
burla egiteko.

Mugikorrarekin bideoak egin eta zabaltzea,
iraintzeko/umiliatzeko asmoz.

Bukatzeko, eta kontuan izanik helburuak zirela eskola-jazarpena eta bestelako erasoak
bereiztea, ikasleekin saioaren balorazio txiki bat egingo da, talde handian:

e Zerikasi dugu? Zertaz ohartu gara?
e Zer egin dugu ondo?
® Zer hobetu behar dugu?

Irakasleak jasoko du ikasleek esaten dutena eta hurrengo saioan gogoraraziko die.
DENBORA

Bi saio
BALIABIDEAK

e Bideoak (playlist)
(Swedish Friends 1; Swedish Friends 2; Hardord; Friends- Tillsammans)
e  Eranskina: “Eskola-jazarpenaren grafikoa”
e  Eranskina: “Eskola jazarpena A eta B”
o Koloreetako boligrafoak edo errotulagailuak




